
E, non habendo máis asuntos que tratar, pola Presidencia fase por rematada a presente sesión, sendo as¡ 
nove horas e cinco minutos da data fixada no encabezamento, en proba de todo o que, se extende a presente 
acta, que se inscribiu no Libro dende o folio núm. 183 do Papel Timbrado da Comunidade Autónoma de 
Galicia, Serie A n° 1177833 ata volta do folio núm. 195 do Papel Timbrado da Comunidade Autónoma de 
Galicia, Serie A n° 1177845, de todo o que, como Secretaría, DOU FE.- 
O ALCALDE A SECRETARIA XERAL 

XAIME REI BARREIRO ANA ISABEL DEL CERRO DEL RIO 

SESIÓN ORDINARIA CELEBRADA POLO PLENO DO CONCELLO O DÍA 
l - XUÑO - 2005 
ORDE DO DIA 

APROBACIÓN DAs ACTAS DAs SESIÓNS ANTERIORES. 
DAR CONTA DE EXPEDIENTES DE MODIFICACIÓN DE CRÉDITOS. 
DAR CONTA DA LIQUIDACIÓN DO ORZAMENTO DO CONCELLO CORRESPONDENTE AO 
EXERCICIO 2004. 

DAR CONTA DA LIQUIDACIÓN DO ORZAMENTO DO ORGANISMO AUTÓNOMO 
ADMINISTRATIVO CENTRO DEPORTIVO MUNICIPAL, CORRESPONDENTE AO 
EXERCICIO 2004. 

DAR CONTA DA LIQUIDACIÓN DO ORZAMENTO DO ORGANISMO AUTÓNOMO 
ADMINISTRATIVO CONSERVATORIO DE MUSICA, CORRESPONDENTE AO EXERCICIO 
2004 

APROBACIÓN INICIAL DO REGULAMENTO DO SERVIZO MUNICIPAL DE 
ABASTECEMENTO DE AUGA E SANEAMENTO. 
APROBACIÓN DA MODIFICACIÓN DO ACORDO PLENARIO RELATIVO A REVISIÓN DE 
PREZOS DE AQUALIA. 
DAR CONTA SOLICITUDE DE SUBVENCIÓN PARA PROCEDER A ELIMINACIÓN DE 
BARREIRAS ARQUITECTÓNICAS. 

ACTIVIDADE DE CONTROL DO PLENO: 
9.- DAR CONTA DE RESOLUCIÓNS DA ALCALDÍA E CONCELLEIROS DELEGADOS. 
1o.- MOCIÓNS. 

MOCIÓN DO GRUPO MUNICIPAL SOCIALISTA APOIANDO A XURISDICCIÓN 
UNIVERSAL NO DELICTO DE ABLACIÓN XENITAL ÁS MULLERES. 

ROGOS E PREGUNTAS.



(SlnaturadoPresidema) 

Serie A N.° 1177846 

Na Casa do Concello de Redondela, sendo as vinte horas do día un de xuño de dous mil cinco, baixo a 
Presidencia do Sr. Alcalde, D. XAIME REI BARREIRO e a asistencia dos/as Sres/as Concelleiros/as: D. 
EDUARDO JOSÉ REGUERA OCAMPO, D. EMILIO GONZÁLEZ IGLESIAS, D‘. LAURA LAGO ALLER, 
D’. MÓNICA CARREIRA COUÑAGO, D'. CARMEN RODRÍGUEZ CUNHA, D. CARLOS GONZÁLEZ 
FERNÁNDEZ, D. MANUEL IGLESIAS CARRERA, D’. FRANCISCA CANAL GÓMEZ, D. JUAN TIZÓN 
CABALEIRO, D. RODOLFO PATO GARCIA, D. ANTÓN DÍAZ MOURELLE, D‘. M' DEL CARMEN 
AMOEDO DASILVA, D. JAIME DARRIBA VILAS, D. FERMÍN ALFAYA PAZ, D. XOSÉ CARLOS 
PAZOS DOCAMPO, D'. CECILIA PÉREZ ORXE, D‘. PURII-‘ICACIÓN SERRANO CAVIEDES, D. 
ALEJANDRO BASTOS FERNÁNDEZ, D'. HERMINDA QUELLE FERNÁNDEZ, e D. MANUEL PÉREZ 
PARDO, actuando como Secretaria a Secretaria da Corporación DONA. ANA ISABEL DEL CERRO DEL 
RIO, constitúese o Pleno do Concello, en sesión ordinaria, confonne á convocatoria e de acordo coa Orde do 
Día. 

A Presidencia declara aberta a sesión, en primeira convocatoria, procedéndose a trata-los puntos da 
Orde do Día.- 

Antes do inicio do debate e aprobación, no seu caso, dos asuntos incluídos na Orde do Día, o Sr. 
Alcalde sinala que en cumprimento do acordo do Consello da Muller, vaise gardar un minuto de silencio, en 
lembranza das víctimas da violencia de xénero. 

De seguido, gárdase un minuto de silencio.- 

1.- APROBACIÓN, DAS ACTAS DAS SESIÓNS ANTERIORES.- 
Non se fonnulan observacións, e o Pleno do Concello, en votación ordinaria e por unanimidade dos/as 

seus membros, sendo vinteún votos a favor (8 do PSdeG-PSOE, 7 do PP, 3do BNG, 2 de RA e l de EU-IU), 
acorda prestar aprobación ás actas das sesións celebradas con carácter ordinario o día 19 de abril de 2005, e 
extraordinario o día 23 de maio de 2005.- 

2.- DAR CONTA DE EXPEDIENTES DE MODIFICACIÓN DE CRÉDITOS.- 
Dada conta dos seguintes expedientes de modificación de crédito: 

- 3/05, aprobado por Decreto da Alcaldía de data 29.04.05, mediante xeración de crédito, por importe 
de 23.644,80 euros. 

- 4/05, aprobado por Decreto da Alcaldía de data 02.05.05, mediante xeración de crédito, por importe 
de 43.443,33 euros. 

- 5/05, aprobado por Decreto da Alcaldía de data 05.05.05, mediante xeración de crédito, por importe 
de l7.349,63 euros. 

- 6/05, aprobado por Decreto da Alcaldía de data 13.05.05, mediante xeración de crédito, por importe 
de 262.507,23 euros. 

- 7/05, aprobado por Decreto da Alcaldía de data 24.05.05, mediante xeración de crédito, por importe 
de 3.000,00 euros. 

- 8/05, aprobado por Decreto da Alcaldía de dadta 25.05.05, mediante xeración de crédito, por impone 
de l8.000,00 euros. 

Non se formulan observacións, e o Pleno do Concello, dase por enterado dos expedientes 
administrativos de modificación de créditos anteriormente relacionados.-



3.- DAR CONTA DA LIOUIDACIÓN D0 ORZAMENTO DO CONCELLO CORRESPONDENTE AO EXERCICIO 2004.- 
Non se formulan observacións, e o Concello Pleno, quedou enterado da liquidación do orzamentq 

deste Concello, correspondente ó exercicio do ano 2004, aprobada por Resolución da Alcaldía de data 29 de 
abril de 2005.- 

4.- DAR CONTA DA LIQUIDACIÓN DO ORZAMENTO DO ORGANISMO AUTÓNOMO ADMINISTRATIVO CENTRO DEPORTIVO MUNICIPAL, CORRESPONDENTE AO EXERCICIO 
2004.- 

Non se formulan observacións, e o Concello Pleno, quedou enterado da liquidación do orzamento do 
organismo autónomo administrativo "Centro deportivo municipal", correspondente ao exercicio do ano 2004, 
aprobada por Resolución da Alcaldía de data 29 de abril de 2005.- 

5.- DAR CONTA DA LIQUIDACIÓN DO 'ORZAMENTO DO ORGANISMO AUTÓNOMQ' ADMINISTRATIVO CONSERVATORIO DE MUSICA. CORRESPONDENTE AO IÃELCJO_ 
2004.- 

Non se formulan observacións, e o Concello Pleno, quedou enterado da liquidación do orzamento do 
organismo autónomo administrativo "Conservatorio de Música de Redondela", correspondente ao exercicio do 
ano 2004, aprobada por Resolución da Alcaldía de data 29 de abril de 2005.- 

6.- APROBACIÓN INICIAL DO REGULAMENTO DO SERVICIO MUNICIPAL DE_ ABASTECEMENTO DE AUGA E SANEAMENTO.- 
ANTECEDENTES.- 

Regulamento do Servizo Municipal de Abastecemento de Auga e Saneamento do Concello de 
Redondela. 

Infonne do EnxeñeiroTécnico Industrial de data 17 de febreiro de 2005. 

lnfonne da Secretaria Xeral do Concello de data 10 de maio de 2005. 

Dictame da Comisión Infonnativa de Medio Ambiente de data 12 de maio de 2005, que transcrita dí: 
"Pola Presidencia, dase conta da proposta de Regulamento e dos informes obrantes no expediente, así como da modificación introducida a proposta de AQUALIA, consistente na supresión do inciso final do artigo 

29.3, referente á obriga da concesionaria de incluir ao Concello na súa póliza de seguro de responsabilidade 
civil, que se acepta logo de consultada a Secretaría Xeral do Concello. 

Aberta a votación, coa abstención dos concelleiros do Grupo Popular (2), e voto afirmativo do resto 
das/os concelleiras/os asistentes (7), resulta dictaminada favorablemente a proposta de Regulamento do servizo 
municipal de abastecemento de auga e saneamento." 

VOTACIÓN E ACORDO.- 
Sometido o asunto a votación, o Concello Pleno, acorda co quorum da maioría absoluta do número 

legal dos seus membros, sendo catorce votos a favor (8 do PSdeG-PSOE, 3 do BNG, 2 de RA e l de EU-IU), 
e sete abstencións (7 do PP): 

PRIMEIRO.- Aprobar o dictame da Comisión Informativa de Medio Ambiente transcrito.

SEGUNDO.- Aprobar inicialmente o Regulamento do Servizo Municipal de Abastecemento de Auga 
e Saneamento do Concello de Redondela. 

TERCEIRO.- Abrir un periodo de información pública mediante a publicación de anuncios no Boletín 
Oficial da Provincia e no Taboleiro de Edictos da Casa do Concello, polo prazo de trinta días, para que poidan 
presentarse reclamacións e suxerencias, e de no producirse estas, o Regulamento considerarase aprobado 
definitivamente, debendo publicarse integramente no Boletín Oficial da Provincia.- 

7.- APROBACIÓN DA MODIFICACIÓN DO ACORDO PLENARIO RELATIVO A 
REvIsIÓN DE PREzOs DE AQUALIA.- 

ANTECEDENTES.- 

Proposta do Concelleiro Delegado de Medio Ambiente de data 23 de maio de 2005, que transcrita dí: 

"Vistos os acordos adoptados polo Concello Pleno o día 28.05.2004 con respecto á revisión de prezos 
de "Aqualia". 

Tendo en conta que no apartado quinto dos acordos citados facíase expresa referencia ao abono 
trimestral, por "Aqualia", ao Concello de Redondela dos importes correspondentes á repercusión tarifaria dos 
bombeos e telemandos que non entraron en funcionamento en cada periodo facturado. 

Tendo en conta a necesidade de realización de diversas obras de saneamento no Concello de 
Redondela. 

Considerando preciso variar parcialmente o acordo adoptado polo Concello Pleno o día 28.05.2004 
con respecto á revisión de prezos de "Aqualia", este Concelleiro proponlle ao Concello Pleno a adopción do 
seguinte acordo: 

"O Concello de Redondela, mediante acordo motivado do Concelleiro Delegado de Medio Ambiente, 
poderá optar entre requerir da empresa "Aqualia" o abono trimestral ao Concello de Redondela dos importes 
correspondentes á repercusión tarifaria dos bombeos e telemandos que non entraron en funcionamento en cada 
periodo facturado, (con independencia da súa data) ou a realización por "Aqualia" de obras de saneamento polo 
mesmo importe." 

VOTACIÓN E ACORDO.- 

Sometido o asunto a votación, o Concello Pleno, acorda co quorum da maioría absoluta do número 
legal dos seus membros, sendo doce votos a favor (8 do PSdeG-PSOE, 3 do BNG, e l de EU-IU), e nove 
abstencións (7 do PP e 2 de R.A.), aprobar a proposta do Concelleiro Delegado de Medio Ambiente transcrita.- 

s.- DAR CONTA SOLICITUDE DE SUBVENCIÓN PARA PROCEDER A ELIMINACIÓN 
DE BARREIRAS ARQUITECTÓNICAS.- 

ANTECEDENTES.- 

Resolución da Alcaldia de data 18 de maio de 2005, que transcrita dí: 

"Vista a Orde do l de abril do 2005 da Consellería Familia, Xuventude, Deporte e Voluntariado, pola 
que se regulan as axudas ás corporacións locais para o desenvolvemento de programas de accesibilidade e 
eliminación de barreiras no medio fisico.



E sendo interese desta Alcaldía que o Concello de Redondela se acolla á citada convocatoria, a través 
dos servizos técnicos do departamento municipal de Urbanismo, elaborouse unha memoria de solicitude, e un 
presuposto das obras a realizar que ascende a 6.885,12 €, polo que esta Alcaldía 

R E S 0 L V E 

PRIMEIRO.- Solicitar ó amparo da convocatoria unha axuda de 6.885,12 € para proceder á 
eliminación de barreiras arquitectónicas, de acordo coa memoria que se achega. 

SEGUNDO.- Dar conta da solicitude ó Pleno, e posteriormente trasladar certificado do acordo á 
Consellería de Familia, dando cumprimento ao artigo 6 da convocatoria.-" 

O Concello Pleno, quedou enterado da Resolución da Alcaldía de data 18 de maio de 2005, 
anteriormente transcrita.- 

ACTIVIDADE DE CONTROL D0 PLENO: 
9.- DAR CONTA DE RESOLUCIÓNS DA ALCALDÍA E CONCELLEIROS DELEGADOS.- 
O Concello Pleno dase por enterado do contido das Resolucións da Alcaldía e dos Concelleiros 

Delegados dende o día 26 de abril ó 25 de maio de 2005.- 

10.- MOCIÓNS.- 

MOCIÓN D0 GRUPO MUNICIPAL SOCIALISTA, APOIANDO A XURISDICCIÓN 
UNIVERSAL NO DELICTO DE ABLACIÓN XENITAL ÁS MULLERES.- 

ANTECEDENTES.- 

Moción do Grupo Municipal Socialista, de data 23 de maio de 2005, que transcrita dí: 

EXPOSICIÓN DE MOTIVOS.- A Comisión de Xustiza do Congreso dos Deputados aprobou o 18 de 
abril de 2005, unha Proposición de Lei presentada polo Grupo Parlamentario Catalán (CIU) co obxectivo de 
perseguir a mutilación xenital ñminina, incluso se se realiza fora das fronteiras españolas. 

O Pleno do Congreso dos Deputados aprobou o xoves 28 de abril a Proposición de Lei anteriormente 
mencionada. O texto será remitido ao Senado, onde se debaterán, previsiblemente, aspectos relativos ao seu 
ámbito de aplicación, así como o periodo para a súa entrada envigor, en vista das discrepancias que existen por 
parte dalgúns grupos. 

Esta práctica, que vai dende a extirpación do clítoris ata o cosido dos labios vaxinais, xa está tipificado 
no Código Penal cunha pena de entre 6 e 12 anos de cárcere. O Congreso, non obstante, considera pertinente 
modificar a Lei Orgánica 6/ 1985 do Poder Xudicial para que poida ser perseguida cando o delito se realiza no 
extranxeiro, aproveitando viaxes ou estancias nos países onde se realizan estas prácticas. En concreto son cerca 
de 25 países da franxa subsahariana e algúns de Asia, por parte de distintas culturas e Confesións relixiosas (O 
Islam, animistas e cristianas) onde se realiza a ablación como un rito de iniciación á pubertade, algo habitual e 
obrigatorio dentro da prohibición do desfrute sexual da muller ás que se considera carentes de sentido moral, 
perveras e seductoras cunha sexualidade descontrolada. 

O dereito á vida e á integridade ñsica é un dereito humano internacional. Lembremos que a 
Convención de Dereitos do Neno foi ratificada masivamente por prácticamente a totalidade da Comunidade 
Internacional. O interés superior d@ nen@ sobrevoa todos os tratados internacionais de Dereito Privado en 
materias como adopción internacional, secuestro de menores, etc. Neste mesmo ámbito de dereito internacional 
privado, se prosperase o proxecto español, estaríamos outorgando prioridade á lei da residencia habitual do

menor sobre a lei da súa nacionalidade, incluso cando se practica nun lugar onde é aceptado. 

Por todo o anteriormente exposto, o grupo municipal socialista do Concello de Redondela somete ao 
Pleno esta Moción para apoiar este Proxecto de Lei que modificará o artigo 23.4 da Lei Orgánica do Poder 

: NUMERADO Xudicial e: 
ORACIÓNS 
LOCAIS 1).- Abrirá o catálogo de delictos que actualmente abren a chave da xurisdicción universal española 

(xenocidio, terrorismo, piratería, falsificación de moeda extranxeira, prostitución, corrupción de menores e 
tráfico de drogas) incluíndo o delicto de ablación. 

2).- Perseguirá a práctica da ablación nas nenas no extranxeiro por inmigrantes residentes ou en 
tránsito en España. 

3).-Prohibirá unha forma máis de violencia contra as mulleres, posto que ésta inclúe todos os actos 
perpetrados contra a muller, que lle causen ou lle poidan causar un dano físico, psíquico, sexual ou 
económico." 

VOTACIÓN E ACORDO.- 

Sometido o asunto a votación, o Concello Pleno, acorda por unanimidade dos/as seus membros, sendo 
vinteún votos a favor (8 do PSdeG-PSOE, 7 do PP, 3 do BNG, 2 de RA e l de EU-IU), aprobar o texto da 
moción transcrita.- 

ROGOS E PREGUNTAS.- 
- Polo Concelleiro do Grupo Municipal do Partido Popular, D.Fermín Alfaya Paz, formúlanse os 

seguintes rogos: 

l.- Hai días coñecín o lugar onde fai os seus ensaios a Banda Municipal do noso Concello; e' o 
ximnasio que temos na Marisma. Dispoñen dun lugar pequeño, e con malas condicións acústicas, pasando frío 
ou calor -segundo a temperatura ambiente- e cunhas cadeiras que trouxo cada quen de onde puido 
Certamente, hai que aplaudi-lo mérito da Banda. 

ROGO: se atope axiña un lugar axeitado para os ensaios ou se acondicione o actual. 

Contesta o Concelleiro Delegado de Cultura, que ante a petición que lle fixo o director dun local, 
ofrecéuselle o Auditorio, o que foi aceptado polo director. Con posterioridade foi o propio director, o que 
preferiu facer os ensaios no local actual, ou sexa que se están alí, é por que queren 

Contesta D. Fermín Alfaya que o director prefire o local actual porque no Auditorio tiñan que 
desmontar os instrumentos despois de cada ensaio. 

2.- A retirada da ponte vella sobre o río Alvedosa, fronte ó Concello, non deixou un recordo estético 
da súa anterior existencia que mereza a pena conservar. Creo, sinceiramente, que temos que darlle unha 
solución a esta chapuza. 

ROGO: se retiren os restos da ponte canto antes. 

Contesta o Sr. Alcalde que o Concello tería que pagar oito millóns de pesetas. Posteriormente a 
empresa Telefónica comunicou que conformábase co pago de catro millóns, o que esta Alcaldia considera que 
é un atraco. 

3.- Recordo que, con motivo das eleccións municipais do ano 9l, o Sr. Alcalde declarou que os terreos 
situados ó carón do Instituto ian ser un gran parque. Hoxe en día, a realidade é ben distinta. Estes terreos



aparecen cheos demaleza, lixo, terras e cascallos que verte o propio Concello. 

ROGO: Se limpe e se prepare como zona de lecer. Agora mesmo o que da é noxo. 

Contesta o Sr. Alcalde que nese terreo vaise construir o Auditorio; o que está a suceder e que hall 
retraso no proxecto, imputable ó arquitecto redactor. 

Por Dona. Francisca Canal Gómez, voceira do Grupo Municipal do PP, fonnúlanse verbalmente asi 
seguintes preguntas: 

l').- Por Resolución da Alcaldía foi adxudícado o contrato de asesoría xurídica da muller por 
procedemento negociado, polo tanto quere saber o perfil da persoa seleccionada e as razóns para escoller o 
mesmo procedemento, cando foi tan criticado polo BNG no seu día que o Partido Popular utilizara o mesmo 
xeito de contratación. 

O Sr. Alcalde dí que ten que revisar o expediente para contestar e Dona. Francisca Canal. 
Contesta D‘. Francisca Canal Gómez, que o BNG, tamén é equipo de goberno, e polo tanto podería¡ 

contestar. 

Por alusións, o voceiro do BNG respóndelle a D‘. Francisca Canal que debería evitar referirse ar 
persoas que non poden contestar e xa debería coñecer que non se poden formular preguntas oraís no Pleno. 

Pola voceíra do PP, Solicítase facer unha pregunta á Secretaria Xeral. 

O Sr. Alcalde non autoriza a contestar e dí que a pregunta contestarase no próximo Pleno. 
2').- En relación á liquidación do orzamento, e visto o informe emitido polo Interventor Xeral, 

pregunta como o equipo de goberno procedeu a facer ingresos carentes de amparo legal en relación ás obras de 
saneamento. 

O Sr. Alcalde contesta que se lle responderá no próximo Pleno. 

3’).- En relación á liquidación do orzamento e visto o informe do Interventor Xeral, pregunta como o 
equipo de goberno realiza gastos que non corresponden ó Concello de Redondela. 

O Alcalde contesta que si coñece que existen gastos que non corresponden ó Concello, como os do 
Conservatorio, e que lle respostará no próximo Pleno. 

E, non habendo máis asuntos que tratar, pola Presidencia dase por rematada a presente sesión, sendo 
as vinte horas e dezaoito minutos da data fixada no encabezamento, en proba de todo o que, se extende a 
presente acta, que se ínscribiu no Libro dende a volta do folio núm. 195 do Papel Timbrado da Comunidade 
Autónoma de Galicia, Serie A n° 1177845 ata volta do folio núm. 198 do Papel Timbrado da Comunidade 
Autónoma de Galicia, Serie A n° 1177848, de todo o que, como Secretaria, DOU FE.- 
O ALCALDE A SECRETARIA XERAL 

XAlME REI BARREIRO ANA ISABEL DEL CERRO DEL RIO



( Sinatura do Presidente ) 

Dilixencia 

Para facer constar que o presente libro de Actas do Concello 
Pleno, péchase coa transcrición da sesión celebrada con carácter 
ordinario do día 1 de xuño de 2005, no folio número 198, que son 
os que compoñen o presente libro de Papel Tímbrado da 
Comunidade Autónoma de Galicia, Serie A N° 1177649 ó 
1177848. 

Redondela a 1 de xuño de 2003. 

A Secretaria Xeral 

Ana Isabel del Cerro del Río







CONCELLO DE REDONDELA 

TESTEMUÑA DE TRANSFERENCIA E ARQUIVO 

Deixamos constancia, mediante este escrito, de que a Documentación aquí 
custodiada, consistente no Libro de Actas de Pleno ZMJ foi transferido dende o 
Departamento de Secretaría a través da funcionaria Dona Ana Begoña Merino Gil o 
10/09/2014 

Trátase dun Libro de Actas numerado correlativamente dende a páxina Serie A n° 
1177649 ata a Serie A n° 1177648. A ausencia ou sobreptesencia de documentación 
administrativa dentro do expediente administrativo antes citado, non será competencia do 
departamento de Arquivo, nin da funcionaria encargada do seu funcionamento. 

Foi introducido, a data de hoxe, na Base de Datos do Arquivo municipal, 
ubicándoo e descibiíndoo dentro da seguinte Unidade de Instalación do seguinte xeito: 

U/I 

7.827/2 

Libro de Arta¡ de Pleno 2003, 2004, 2005 

De 30/ 10/2003 a 07/06/2005 

E pata que así conste emito e asino, a data de hoxe, a seguinte Testemuña de Transferencia 
e Arquivo. 

Redondela, Mércoreembro do 2014 
ii_ _1 

r/ Alfonso XII, 2; 36800 Redondela (Pontevedra), NIF - P - 3604500 - C, Telf: 986 400 300 — Fax: 986 403 894

